
Sd. 141. Frum varp

til laga um heimild til að selja Skarfsstaði í Hvammssveit í Dalasýslu.

Flutningsmaður: Bjarni Jónsson frá Vogi.

Landsstjórninni veitist heimild til að selja ábúandanum Skarfsstaði í 
Hvammssveit í Dalasýslu við því verði, sem hún telur sanngjarnt, er hún hefir 
fengið tillögur sýslunefndarinnar í Dalasýslu um söluverðið.

Fylgiskjal I .

Jörðina Skarfsstaði i Dalasýslu tók jeg til ábúðar árið 1883; hún var þá
í mestu niðurníðslu, og hvað húsabyggingar snertir var hún svo, að hjer um bil
hvert einasta hús varð að byggja upp á fyrsta ári; hún hafði líka verið mörg 
undanfarin ár næstum því í eyði, sundurskift á milli margra ábúenda, sem sök- 
um fátæktar gátu ekki ræktað hana eftir þörfum.

Þá var hún í svo rýru áliti, að enginn bóndi fjekst til að taka hana til 
ábúðar, sem fær var til að rjetta hana við úr þeirri vanrækslu, sem hún var 
komin í.

A f því að jeg varð strax og hefi orðið að leggja talsvert fje til umbóta
á jörðinni, þá langar mig til að geta orðið eigandi verka minna og þess vegna
fór jeg að biðjast eftir kaupum á jörðinni.

Jeg sendi kaupbeiðni mína ásamt virðingargjörð á jörðinni o. fl. til sýslu- 
nefndar Dalasýslu árið 1908 áleiðis til Stjórnarráðs íslands, og mjer er það kunnugt, 
að áðurnefnd sýslunefnd veitti, fyrir sitt leyti, Ieyfi fyrir sölunni.

Siðan hefi jeg ekkert svar fengið, en jeg hefi heyrt að Stjórnarráðið hafi 
neitað um söluna, mest af þeirri ástæðu, að sóknarpresturinn i Hvammspresta- 
kalli hafi lagt svo fast á móti sölunni.

Árið 1910 ánýjaði jeg svo þessa beiðni mína og fjekk þá ný meðmæli 
hjá sýslunefnd Dalasýslu, eins og meðfylgjandi útdráttur úr sýslufundargjörð sýsl- 
unnar það ár sýnir, og hrekja þau meðmæli ástæður þær, sem jeg hefi heyrt að 
sóknarprestur Hvammsprestakalls hafi haft á móti sölunni.

Hvort þessi endurnýjun á beiðni minni hefir komist til Stjórnarráðsins, 
veit jeg ekki, því jeg hefi ekkert heyrt um málið síðan.

A f þessum framangreindum ástæðum leyfi jeg mjer því að snúa mjer til 
hins háa Alþingis með þetta mál.

Skarfsstöðum, 19. júlí 1915.

Sigmundur Grímsson.

Til Aþingis 1915,



Ú TD R ÁTTU R

úr sýslufuadargjörð Dalasýslu árið 1910.

Ár 1910, fimtudaginn þann 28. apríl, var aðalfundur haldinn af sýslunefnd 
Dalasýslu og voru á honum mættir auk oddvita aðalsýslunefndarmenn allra 
hreppa sýslunnar. Þessi mál komu til umræðu og ályktunar:

Fylgiskjal II.

6. Samkvæmt beiðni Sigmundar Grímssonar á Skarfsstöðum, leggur
sýslunefndin það til, að hann fái ábýlisjörð sina, Skarfsstaði í Hvammshreppi, 
keypta, þar sem enginn sýnilegur möguleiki sje til þess, að nokkurntíma komi 
þar verslunarstaður, nema ef einhver verslun kynni að hafa eitthvert útibú þar, 
sem bóndinn á Skarfsstöðum eða einhver bóndi þar í grend hefði umsjón á.

Ólafur Finnsson. 
Jón Guðmundsson. 
Indriði Imjriðason.

Uppl. samþ.
Fundi slitið.

Björn Bjarnarson. 
Bened. Magnússon. 

Bjarni Jensson.

Magnús Magnússon. 
Magnús Friðriksson. 
Jóhann B. Jensson.

Gjald 25 — tu ttugu  
og fimm au.

B orgað. K. L.

Rjetta útskrift staðfestir

Kr. Linnet.
(L . S.)

